
მინისტრი - მოგესალმებით, ეს არის გადაცემა ექიმები და  დღეს მე, კოტე, ნინო, დათო და ლევანი ვისაუბრებთ თქვენთვის საინტერესო სამედიცინო თემებზე.
კოტე - და ძალიან გვიხარია რომ დღეს ჩვენი თანაწამყვანი იქნება ქვეყნის მთავარი ექიმი, მინისტრი დავით სერგეენკო.
ნინო - ბატონო დავით, მართლა გვიხარია, რომ კიდევ ერთხელ გვაქვს საშუალება თქვენთან ერთად წავიყვანოთ გადაცემა. 
დათო - მაყურებელს ალბათ ახსოვს, რომ ბოლოს ჩვენთან გადაცემაში იყავით, როდესაც ვსაუბრობდით ჰიპოთერმიაზე, გადაციებაზე და მაშინ შევთანხმდით, რომ ჰიპერთერმიაზეც, ანუ მზის დაკვრაზე და გადახურებაზეც ერთად ვისაუბრებდით.
ლევანი - მე მგონი დრო ზუსტად შევარჩიეთ, ძალიან აქტუალურია მზე, სიცხე და მზის დაკვრისგან გამოწვეული პრობლემები, ასე რომ ჩვენი რჩევები დღეს ძალიან, ძალიან ყურადღებით უნდა მოისმინოთ.
კოტე - ბატონო დავით, როგორ ფიქრობთ, რამდენად აქტუალურია საქართველოში მზის დაკვრა ანუ ჰიპერთერმია
მინისტრი - 
კოტე - მოდით სანამ საუბარს გავაგრძელებდეთ, გავიგოთ რამდენადაა შეწუხებული მზისგან ჩვენი მოსახლეობა
(ვიდეო)
(მარცხნივ მაგიდასთან დგანან დათო და მინისტრი. მაგიდაზე დევს ცხელი ტაფა, კვერცხი, და დანა)
(დათო აკომენტარებს გამოკითხვას)
 დათო - ბატონო დავით, რა ტემპერატურაზე ხდება ადამიანის ორგანიზმში სერიოზულად საშიში პროცესების დაწყება და რა ემართება ამ დროს ადამიანს? რა პროცესები მიმდინარეობს სხეულში?
მინისტრი - საუბრობს ცილის დენატურაციაზე, ცილის დაშლაზე 
დათო - თვალსაჩინოებისთვის, აი რა ემართება ცილას. ყველას გვინახავს როგორ იწვება კვერცხი გავარვარებულ ტაფაზე. (კვერცხს ტეხავს და აგდებს ცხელ ტაფაზე) გამჭვირვალე ცილა თეთრდება, ამ დროს ის იშლება. იგივე ემართება ცილას ადამიანის ორგანიზმშიც. ბატონო დავით, რა შეიძლება დაემათოს ამ დროს ადამიანს თუ დიდხანს გაჩერდება სიცხეში?
მინისტრი - 
დათო - ამ დროს რას აკეთებენ ძირითადად? ჰგონიათ ხოლმე რომ საკმარისია დაინიავონ და გაგრილდნენ, არადა სინამდვილეში გამოსავალი რა არის? პირველი - უნდა მოერიდოთ მზეს, მეორე - უნდა შეამციროთ მოქმედებები და მესამე - რა თქმა უნდა წყალი!
კოტე - ჰოდა დაბრუნდით მაგიდასთან და წყალს შემოგთავაზებთ თან გავაგრძელოთ საუბარი.
(მინისტრი და დათო მაგიდასთან სხდებიან, მინისტრი ლევანის მხარეს)
ლევანი - ბატონო დავით, მიირთვით ბახმაროს წყალი და გვითხარით 3 მთავარი მიზეზი, თუ რატომ არის წყალი სასიცოცხლოდ მნიშვნელოვანი, განსაკურებით სიცხეში.
მინისტრი - 
ნინო - წყალი არეგულირებს სხეულის ტემპერატურას, ეხმარება სხეულს რომ აითვისოს საკვები ნივთიერებები,გარდაქმნის საკვებს ენერგიად, ბოლოსდაბოლოს ჩვენი სისხლის 83 %-ს წყალი შეადგენს და ტვინისა და კუნთების 75%-ც წყალია, ასე რომ გაუწყლოება ადამიანისთვის დამღუპველია.
კოტე - ჩვენ მუდმივად ვიმეორებთ იმას, რომ წყალი კარგია და დიდი რაოდენობით უნდა მიიღოს ადამიანმა, თუმცა არსებობს გარკვეული ჩატები, ცხრილები, თუ რამდენი წყლის მიღებაა საჭირო სხვადასხვა ტემპერატურის პირობებში. ბატონო დავით, თქვენ თუ გსმენიათ ასეთი ცხრილების შესახებ?
მინისტრი - 
(კოტეს გვერდით უდგას დაფა)
კოტე - მე აქ მაქვს ერთი ასეთი ჩარტი, რომლითაც ხელმძღვანელობენ ამერიკელი ჯარისკაცები, ამ ჩარტში მოცემულია რამდენ გრადუს ტემპერატურაზე რამდენი ლიტრი წყლის მიღებაა აუცილებელი. აქ არის სამი სახის დიაგრამა. ა - როცა ადამიანი მზეზე აქტიურად მუშაობს, ბე - როცა ადამიანი მზეზე შედარებით პასიურად მუშაობს და ცე - როცა ადამიანი ჩრდილში ისვენებს.  მაგალითად, თუ ჩრდილში ხართ და ჰაერის ტემპერატურაა 30-35 გრადუსი, მაშინ სასურველია მიიღოთ დღეში 6-7 ლიტი წყალი, თუ ტემპრატურა 40 გრადუსია, მაშინ შესაძლოა 9-10 ლიტრი წყალიც კი დაგჭირდეთ. ეს ცხადია გათვლილია ზრდასრულ მამაკაცებზე, ქალებს წონის მიხედვით შესაძლოა უფრო ნაკლები დასჭირდეთ.

ლევანი - მადლობა კოტე, მოდი უფრო მარტივი რეკომენდაცია მივცეთ მაყურებელს: თუ ჰაერის ტემპერატურა 38 გადუსზე ქვემოთაა, მაშინ სასურველია საათში ნახევარი ლიტრი წყლის მიღება - აი ამდენის (ბოთლს იღებს ხელში). ხოლო თუ ტემპერატურა 38 გრადუსს აღემატება, მაშინ სასურველი საათში 1 ლიტრი წყლის მიღება.
ნინო - ბატონო დავით, ალბათ მაყურებელს აინტერესებს რა ხდება მაშინ თუ ადამიანი კონდენცირებულ ოთახში ზის და მუშაობს. ამ შემთხვევაშიც საჭიროა ამდენი წყლის დალევა?
მინისტრი - 
(დათო უკნიდან ამოალაგებს არყის ბოთლს, ყავას და ტკბილ გაზიან სასმელს)
დათო - წყალი გავიგეთ რომ აუცილებელია და ძალიან საჭიროა, მაგრამ აქ ჩნდება კითხვა რატომ არ შეიძლება წყალი ჩავანაცვლოთ რომელიმე სხვა სითხით, მაგალითად ალკოჰოლით, ყავით ან ტკბილი გაზიანი სასმელით. ანუ სიტყვაზე ქუჩაში ხარ, გცხელა ძალიან და უცებ რომელიმე გაზიან სასმელს იყიდი და დალევ ასეც ვიქცევით ხოლმე არა? მე მინდა დარბაზს ვთხოვო, მოიმარჯვეთ თქვენი ნიშნულები და გვიპასუხეთ, მითია თუ რეალობა, რომ წყლის მაგივრად შეიძლება რომელიმე სხვა სასმელით(აქ მოცემულ სასმელებს ვგულისხმობ) შევივსოთ სითხის ნაკლებობა?
დააა ეს არის მითი. და ბატონი დავითი გვეტყვის თუ რატომ არის მითი. ისე ბატონო დავით, როცა თქვენ ჩვენთან სტუმრად ხართ, გამორიცხულია, რომ ალკოჰოლის თემას არ შევეხოთ
მინისტრი - 
ლევანი - ისე რისკის ჯგუფებზეც უნდა ითქვას ერთი-ორი სიტყვა ალბათ. ზრდასრულებთან შედარებით, უფრო მგრძნობიარეები არიან სიცხის მიმართ ბავშვები და მოხუცები, არა ბატონო დავით? მიზეზი რა არის? კიდევ ვინ არის რისკის ჯგუფში?
მინისტრი - 
ლევანი - ბავშვები რადგან ვახსენეთ, აქვე აუცილებლად უნდა ავუხსნათ მშობლებს, რომ არაფრით არ შეიძლება ზაფხულში ბავშვის დატოვება მანქანაში. საქართველოში ასეთი სტატისტიკა არ გამიგია, მაგრამ შეერთებულ შტატებში მაგალითად ყოველწლიურად საშუალოდ 40 ბავშვი იღუპება მზის დაკვრით მხოლოდ იმის გამო, რომ ისინი მშობლებმა ჩაკეტილ მანქანაში დატოვეს. მე მინდა გიჩვენოთ ანიმაციის დახმარებით თუ რა ხდება როდესაც თქვენ ბავშვს მანქანის შიგნით ტოვებთ.
(გადის ანიმაცია)
ლევანი -  ადამიანები ხშირად ვერც კი ხვდებიან, რომ სულ 10 წუთის განმავლობაში ავტომობილის სალონის შიგნით ტემპერატურა შესაძლოა 10-11 გრადუსით გაიზარდოს. თუ ღია ცის ქვეშ ტემპერატურა 21 გრადუსს შეადგენს, მანქანის სალონში ის 32 გრადუსს მიაღწევს. ხოლო, თუ გარეთ 37 გრადუსიანი სიცხე დგას, მაშინ მანქანაში 49 გრადუსი იქნება! ავტომობილი მზის-სხივებზე-მომუშავე-ღუმელივითაა. ის სათბურის ეფექტის მოქმედებით აკავებს სიცხეს. აი ხედავთ? მზის სხივები შეაღწევენ მანქანის სალონში ფანჯრებიდან, სითბოსთან ერთად მანქანაში შეაღწევს უნტრაიისფერი სხივებიც. მხურვალება და გამოსხივება გარეთ ვეღარ გამოაღწევს, რადგან მანქანა ჩაკეტილია. სხეული თავის მხრივ გახურდება და ოფლს გამოჰყოფს, რათა სხეული გაგრილდეს, მაგრამ ძალიან მაღალ ტემპეერატურაზე ოფლი გამოყოფას ვეღარ ასწრებს და ხდება სხეულის დაწვა.  ბავშვი  გადახურდება, განსაკუთრებით ეს პატარა, ჩვილ ბავშვებს ეხება, რომლებსაც ჯერ არ აქვთ კარგად გამომუშავებული ოფლის გამოყოფის უნარი/შესაძლებლობა!  ეს მართლა ძალიან-ძალიან სახიფათოა! ამიტომ გაფრთხილებთ! ნუ დატოვებს ბავშვს მანქანაში.
კოტე - სხვათა შორის, გამიგია, რომ შინაური ცხოველებიც დაღუპულან ასე. მოკლედ არანაირი ცოცხალი ასება არ დატოვოთ მანქანაში, ამის გამო შეიძლება გამოუსწორებელი რამ მოხდეს. ახლა რაც შეეხება სხეულის დაცვას და სიცხეში სწორად ჩაცმას. მინისტრისგან გავიგებთ, როგორ უნდა დავიცვათ სხეული მზის დაკვრისგან? 
(ვიღებთ მაგიდას და ვდგამთ 2 მანეკენს, ერთს აცვია ღია ტანსაცმელი, მეორეს დახურული, დგანან ფეხზე: კოტე, ნინო და მინისტრი)
ნინო - აქ გვაქვს ორნაირად ჩაცმული ორი მანეკენი ერთს აცვია ღია ფერის და მოღებული ტანსაცმელი, ბატონო დავით, რა შემთხვევაში უნდა ჩავიცვათ ასე?
მინისტრი - 
კოტე - და მეორე შემთხვევაში გვყავს აი ასე ჩაცმული ადამიანი, მე სულ ბედუინები მახსენდებიან, რომლებიც უდაბნოში, ძალიან მაღალ ტემპერატურაზე აი ასე ჩაცმულები დადიან, თავზე შარფები აქვთ შემოხვეული (ახვევს მანეკენს) და ამას დამატებული კიდევ ის რომ ჩაისაც მიირთმევენ. რატომ და რა შემთხვევაში აკეთებენ ამას რომ ავხსნათ.
მინისტრი - 
ნინო - მოდით ახლა ცოტა ზღვის სეზონზეც ვისაუბროთ, ძალიან ბევრი მოსაზრება არსებობს იმასთან დაკავშირებით თუ როდის არის უსაფრთხო მზეზე ყოფნა და როდის არა. ახალს არაფერს ვიტყვი, რომ მზეზე ყოფნა და გარუჯვა შუადღის 12 საათიდან 5 საათამდე არაფრით არ შეიძლება, მაგრამ უსაფრთხოა თუ არა თუმდაც აი ასეთი შლაპით (შლაპას ახურავს მანეკენს) ზღვის სანაპიროზე ყოფნა ან თუნდაც ქოლგის ქვეშ?
მინისტრი - 
კოტე - ბატონო დავით, რამდენად საშიშია ეს ულტრაიისფერი გამოსხივება და უარეს შემთხვევაში რა შეიძლება დაუშავდეს ადამიანს?
მინისტრი - 
 ნინო - ბატონო დავით, გვითხარი, 3 ძირითადი რჩევა იმისთვის რომ არ დაგვემართოს ჰიპერთერმია გარეგანი ზემოქმედების, ანუ მაღალი ტემპერატურის გამო. როგორ დავიცვათ თავი.
მინისტრი - 
კოტე - ბატონო დავით, ძალიან დიდი მადლობა კიდევ ერთი შესანიშნავი მასტერკლასისთვის, თქვენი და ჩვენი გადაცემის წყალობით მაყურებელმა უკვე იცის, თუ როგორ უნდა გაუმკლავდეს ექსრემალურ სიტუაციებს, მოტეხილობას, საკვების გადაცდენას, როგორ უნდა უშველოს ნაბახუსევზე საკუთარ თავს, როგორ დავაღწიოთ თავი ჰიპოთერმიას, ანუ გადაციებას და ახლა უკვე ვიცით როგორ გავუმკლავდეთ ჰიპერთერმიას ანუ მზის დაკვრას. დიდი მადლობა რომ ჩვენი თანაწამყვანი იყავით დღეს და დროებით გემშვიდობებით.


image1.gif
z
]
H
£
g
i
3
§
i
g
H

0 3% w0 4 50
DAILY MEAN AIR TEMPERATURE, DEGREES C

A:Hard work in sun (croeping and crawling with equipment on).
B: Moderate work in sun (cleaning weapons and equipmen)
C: Restin shade.

“This graph shows water needs, i ters per day,for men at e
activiy levels in relation to the dally mean air femperature. For
‘examplo, fono is doing 8 hours o hard work n the sun (curve
A) when the average temperature for he day is 50 degrees C.
(horizontalscale), one’s water requirement or the day wil be ap-
proximately 25 Hers (vertical scale).

From Techical Report E-P118. Souttwest Asia: Environment
and Is Relationship to Military Activities. July 1959.

Figure 13-2. Daily water requirements for three levels of activity.




